
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৭০
কুরু পাণ্ডব
[১২



১২




 পাণ্ডবগণের পুর প্রবেশের আয়ােজন সম্পূর্ণ হইলে, ধর্ম্মরাজ কম্বলাজিনসংবৃত শ্বেতবর্ণ ষোড়শ-বলীবর্দ্দের দ্বারা আকৃষ্ট সুবৃহৎ শুভ্র রথে আরোহণ করিলে ভীমপরাক্রম ভীমসেন তাঁহার রথরশ্মি গ্রহণ, মহাবীর অর্জ্জুন তাঁহার মস্তকে শ্বেতছত্র ধারণ এবং মাদ্রীপুত্রদ্বয় দুই পার্শ্বে অবস্থানপূর্ব্বক শ্বেত চামর ব্যঞ্জন করিতে লাগিলেন। এই রূপে পঞ্চভ্রাতা রথারূঢ় হইলে ধৃতরাষ্ট্র-তনয় যুযুৎসু এবং বাসুদেব ও সাত্যকি পৃথক্ পৃথক্ রথে উঁহাদের অনুগমন করিতে লাগিলেন। অন্ধরাজ ধৃতরাষ্ট্র গান্ধারীর সহিত মনুষ্যবাহ যানে সকলের অগ্রে এবং কুন্তী দ্রৌপদী প্রভৃতি মহিলাগণ নানাবিধ যানে বিদুরকর্ত্তৃক রক্ষিত হইয়া সঙ্গে চলিতে লাগিলেন। এইরূপে পরিবার-বেষ্টিত মহারাজ যুধিষ্ঠির হস্তিনাপুরাভিমুখে যাত্রা করিলেন।

 অনন্তর মহারাজ যুধিষ্ঠির ক্রমে ক্রমে সেই রাজমার্গ অতিক্রম করিয়া রাজভবন-সমীপে উপনীত হইল পৌরগণ তাঁহার সন্নিধানে সমাগত হইয়া কহিতে লাগিল―

 মহারাজ! আপনি সৌভাগ্য ও পরাক্রমপ্রভাবে ধর্ম্মানুসারে শত্রুগণকে পরাজয় করিয়া পুনর্ব্বার রাজ্যলাভ করিয়াছেন। এক্ষণে আমাদের অধীশ্বর হইয়া ধর্ম্মানুসারে প্রজাপালন করুন।

		 এই পাতা শেষ সম্পাদিত হয়েছে ১৬:৪৪টার সময়, ২ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

